
Shri Krishnanusmritih

ಶ್ರೀಕೃಷ್ಣಾನುಸ್ಮೃತಿಃ

(ಅನುಸ್ಮೃತಿಸ್ತೋತ್ರಂ)
ಯುಧಿಷ್ಠಿರಃ–
ಪಿತಾಮಹಮಹಾಪ್ರಾಜ್ಞ ಸರ್ವಶಾಸ್ತ್ರವಿಶಾರದ .

ಪ್ರಯಾಣಕಾಲೇ ಕಿಂ ಜಪ್ಯಂಮೋಕ್ಷಿಭಿಸ್ತತ್ತ್ವಚಿಂತಕೈಃ .. 1..
ಕಿಂ ನು ಸ್ಮರನ್ ಕುರುಶ್ರೇಷ್ಠ ಮರಣೇ ಪರ್ಯುಪಸ್ಥಿತೇ .

ಪ್ರಾಪ್ನುಯಾತ್ ಪರಮಾಂ ಸಿದ್ಧಿಂ ಶ್ರೋತುಮಿಚ್ಛಾಮಿ ತತ್ತ್ವತಃ .. 2..
ಭೀಷ್ಮಃ
ಸಾಕ್ತಿಸಹಿತಃ ಸೂಕ್ಷ್ಮ ಉಕ್ತಃ ಪ್ರಶ್ನಸ್ತ್ವಯಾನಘ .

ಶೃಣು ಚಾವಹಿತೋ ರಾಜನ್ ನಾರದೇನ ಪುರಾ ಶ್ರುತಂ .. 3..

ಪುರಾ ನಾರಾಯಣಂ ದೇವಂ ನಾರದಃ ಪರಿಪೃಷ್ಟವಾನ್ .

ತ್ವಮಕ್ಷರಂ ಪರಂ ಬ್ರಹ್ಮ ನಿರ್ಗುಣಂ ತಮಸಃ ಪರಂ .. 4..

ಆಹುರ್ವೇದ್ಯಂ ಪರಂ ಧಾಮ ಬ್ರಹ್ಮಾದಿಕಮಲೋದ್ಭವಂ .

ಭಗವನ್ ಭೂತಭವ್ಯೇಶ ಶ್ರದ್ದಧಾನೈರ್ಜಿತೇಂದ್ರಿಯೈಃ .. 5..
ಕಥಂ ಭಕ್ತೈರ್ವಿಚಿಂತ್ಯೋಽಸಿಯೋಗಿಭಿರ್ದೇಹಮೋಕ್ಷಿಭಿಃ .
ಕಿಂ ಜಲ್ಪ್ಯಂ ಕಿಂ ಜಪನ್ನಿತ್ಯಂ ಕಾಲ್ಯಮುತ್ಥಾಯಮಾನವಃ .. 6..
ಕಥಂಯುಂಜನ್ ಸದಾ ಧ್ಯಾಯೇದ್ಭಹಿ ತತ್ತ್ವಂ ಸನಾತನಂ .

ಶ್ರುತ್ವಾ ತಸ್ಯ ತು ದೇವರ್ಷೇರ್ವಾಕ್ಯಂ ವಾಚಸ್ಪತಿಃ ಸ್ವಯಂ .

ಪ್ರೋವಾಚ ಭಗವಾನ್ ವಿಷ್ಣುರ್ನಾರದಂ ವರದಃ ಪ್ರಭುಃ .. 7..
ಶ್ರೀಭಗವಾನುವಾಚ .

ಹಂತ ತೇ ಕಥಯಿಷ್ಯಾಮಿ ಹೀಮಾಂ ದಿವ್ಯಾಮನುಸ್ಮೃತಿಂ .

ಯಾಮಧೀತ್ಯ ಪ್ರಯಾಣೇ ತು ಮದಾವಾಯೋಪಪದ್ಯತೇ .. 8..

ಓಂಕಾರಮಗ್ರತಃ ಕೃತ್ವಾ ಮಾಂ ನಮಸ್ಕೃತ್ಯ ನಾರದಃ .
ಏಕಾಗ್ರಃ ಪ್ರಯತೋ ಭೂತ್ವಾ ಚೇಮಮಂತ್ರಮುದೀರಯೇತ್ .. 9..

ಓಂ ನಮೋ ಭಗವತೇ ವಾಸುದೇವಾಯ .

ಇತ್ಯುಕ್ತೋ ನಾರದಃ ಪ್ರಾಹ ಪ್ರಾಂಜಲಿಃ ಪ್ರಯತಃ ಸ್ಥಿತಃ .
ಸರ್ವದೇವೇಶ್ವರಂ ವಿಷ್ಣುಂ ಸರ್ವಾತ್ಮಾನಂ ಹರಿಂ ಪ್ರಭುಂ .. 10..

ಶ್ರೀಕೃಷ್ಣಾನುಸ್ಮೃತಿಃ

ನಾರದಃ–
ಅವ್ಯಕ್ತಂ ಶಾಶ್ವತಂ ದೇವಂ ಪ್ರಭವಂ ಪುರುಷೋತ್ತಮಂ .

ಪ್ರಪದ್ಯೇ ಪ್ರಾಂಜಲಿರ್ವಿಷ್ಣುಮಕ್ಷರಂ ಪರಮಂ ಪದಂ .. 11..

ಪುರಾಣಂ ಪ್ರಭವಂ ನಿತ್ಯಮಕ್ಷಯಂ ಲೋಕಸಾಕ್ಷಿಣಂ .

ಪ್ರಪದ್ಯೇ ಪುಂಡರೀಕಾಕ್ಷಮೀಶಂ ಭಕ್ತಾನುಕಂಪಿನಂ .. 12..

ಲೋಕನಾಥಂ ಸಹಸ್ರಾಕ್ಷಮದ್ಭುತಂ ಪರಮಂ ಪದಂ .

ಭಗವಂತಂ ಪ್ರಪನ್ನೋಽಸ್ಮಿ ಭೂತಭವ್ಯಭವತ್ಪ್ರಭುಂ .. 13..

ಸ್ರಷ್ಟಾರಂ ಸರ್ವಲೋಕಾನಾಮನಂತಂ ವಿಶ್ವತೋಮುಖಂ .

ಪದ್ಮನಾಭಂ ಹೃಷೀಕೇಶಂ ಪ್ರಪದ್ಯೇ ಸತ್ಯಮಚ್ಯುತಂ .. 14..

ಹಿರಣ್ಯಗರ್ಭಮಮೃತಂ ಭೂಗರ್ಭಂ ಪರತಃ ಪರಂ .

ಪ್ರಭೋಃ ಪ್ರಭುಮನಾದ್ಯಂತಂ ಪ್ರಪದ್ಯೇ ತಂ ರವಿಪ್ರಭಂ .. 15..

ಸಹಸ್ರಶೀರ್ಷಂ ಪುರುಷಂ ಮಹಾಂತಂ ತತ್ತ್ವಭಾವನಂ .

ಪ್ರಪದ್ಯೇ ಸೂಕ್ಷ್ಮಮಚಲಂ ವರೇಣ್ಯಮಭಯಪ್ರದಂ .. 16..

ನಾರಾಯಣಂ ಚ ಪ್ರಾಣರ್ಷಿಂಯೋಗಾತ್ಮಾನಂ ಸನಾತನಂ .

ಸಂಸ್ಥಾನಂ ಸರ್ವತತ್ತ್ವಾನಾಂ ಪ್ರಪದ್ಯೇ ಧ್ರುವಮೀಶ್ವರಂ .. 17..

ಯಃ ಪ್ರಭುಃ ಸರ್ವಭೂತಾನಾಂ ಯೇನ ಸರ್ವಮಿದಂ ತತಂ .

ಚರಾಚರಗುರುರ್ವಿಷ್ಣುಃ ಸ ಮೇ ದೇವಃ ಪ್ರಸೀದತು .. 18..

ಯಸ್ಮಾದುತ್ಪದ್ಯತೇ ಬ್ರಹ್ಮಾ ಪದ್ಮಯೋನಿಃ ಪಿತಾಮಹಃ .
ಬ್ರಹ್ಮಯೋನಿರ್ಹಿ ವಿಶ್ವಾತ್ಮಾ ಸ ಮೇ ವಿಷ್ಣುಃ ಪ್ರಸೀದತು .. 19..

ಯಃ ಪುರಾ ಪ್ರಲಯೇ ಪ್ರಾಪ್ತೇ ನಷ್ಟೇ ಸ್ಥಾವರಜಂಗಮೇ .

ಬ್ರಹ್ಮಾದಿಷು ಪ್ರಲೀನೇಷು ನಷ್ಟೇ ಲೋಕೇ ಪರಾವರೇ .. 20..

ಆಭೂತಸಂಪ್ಲವೇ ಚೈವ ಪ್ರಲೀನೇ ಪ್ರಕೃತೌ ಮಹಾನ್ .

ಏಕಸ್ತಿಷ್ಠತಿ ವಿಶ್ವಾತ್ಮಾ ಸ ಮೇ ವಿಷ್ಣುಃ ಪ್ರಸೀದತು .. 21..

ಚತುರ್ಭಿಶ್ಚ ಚತುರ್ಮಿಶ್ಚ ದ್ವಾಭ್ಯಾಂ ಪಂಚಭಿರೇವ ಚ .

ಹೂಯತೇ ಚ ಪುನರ್ದ್ವಾಭ್ಯಾಂ ಸ ನೋ ವಿಷ್ಣುಃ ಪ್ರಸೀದತುಃ .. 22..
ಪರ್ಜನ್ಯಃ ಪೃಥಿವೀ ಸಸ್ಯಂ ಕಾಲೋ ಧರ್ಮಃ ಕ್ರಿಯಾಕ್ರಿಯೇ .

ಗುಣಾಕಾರಃ ಸ ಮೇ ವಿಷ್ಣುರ್ವಾಸುದೇವಃ ಪ್ರಸೀದತು .. 23..

ಅಗ್ರೀಷೋಮಾರ್ಕತಾರಾಣಾಂ ಬ್ರಹ್ಮರುದ್ರೇಂದ್ರಯೋಗಿನಾಂ .

ಯಸ್ತೇಜಯತಿ ತೇಜಾಂಸಿ ಸ ಮೇ ವಿಷ್ಣುಃ ಪ್ರಸೀದತು .. 24..

ಯೋಗಾವಾಸ ನಮಸ್ತೇಽಸ್ತು ಸರ್ವಾವಾಸ ವರಪ್ರದ .

ಯಜ್ಞಗರ್ಭ ಹಿರಣ್ಯಾಂಗ ಪಂಚಯಜ್ಞ ನಮೋಽಸ್ತು ತೇ .. 25..

ಚತುರ್ಮೂರ್ತೇ ಪರಂ ಧಾಮ ಲಕ್ಷ್ಮ್ಯಾವಾಸ ವರಾರ್ಚಿತ .

ಸರ್ವಾವಾಸ ನಸಸ್ತೇಽಸ್ತು ವಾಸುದೇವಃ ಪ್ರಧಾನಕೃತ್ .. 26..

ಅಜಸ್ತ್ವಮಗಮಃ ಪಂಥಾ ಹ್ಯಮೂರ್ತಿರ್ವಿಶ್ವಮೂರ್ತಿಧೃತ್ . (ಅಜಸ್ತ್ವಮಗಮಃ
ನಾಮಯಃ)
ತ್ರಿಗತಃ ಪಂಚಕಾಲಜ್ಞೋ ನಮಸ್ತೇ ಜ್ಞಾನಸಾಗರ .. 27..

ಅವ್ಯಕ್ತಾದ್ವ್ಯಕ್ತಮುತ್ಪನ್ನಂ ವ್ಯಕ್ತಾದ್ಯರತ್ವಪರೋಽಕ್ಷರಃ .
ಯಸ್ಮಾತ್ ಪರತರಂ ನಾಸ್ತಿ ತಮಸ್ಮಿ ಶರಣಂ ಗತಃ .. 28..
ನ ಪ್ರಧಾನೋ ನ ಚ ಮಹಾನ್ ಪುರುಷಶ್ಚೇತನೋ ಯಜಃ .
ಅನಯೋರ್ಯಃ ಪರತರಸ್ತಮಸ್ಮಿ ಶರಣಂ ಗತಃ .. 29..
ಚಿಂತಯಂತೋ ಹಿಯನ್ನಿತ್ಯಂ ಬ್ರಹ್ಮೇಶಾನಾದಯಃ ಪ್ರಭುಂ .

ನಿಶ್ಚಯಂ ನಾಧಿಗಚ್ಛಂತಿ ತಮಸ್ಮಿ ಶರಣಂ ಗತಃ .. 30..
ಜಿತೇಂದ್ರಿಯಾ ಮಹಾತ್ಮಾನೋ ಜ್ಞಾನಧ್ಯಾನಪರಾಯಣಾಃ .
ಯಂ ಪ್ರಾಪ್ಯ ನ ನಿವರ್ತಂತೇ ತಮಸ್ಮಿ ಶರಣಂ ಗತಃ .. 31..
ಏಕಾಂಶೇನ ಜಗತ್ಸರ್ವಮವಷ್ಟಭ್ಯ ವಿಭುಃ ಸ್ಥಿತಃ .
ಆಗ್ರಾಹ್ಯೋ ನಿರ್ಗುಣೋ ನಿತ್ಯಸ್ತಮಸ್ಮಿ ಶರಣಂ ಗಾತಃ .. 32..
ಸೋಮಾರ್ಕಾಗ್ನಿಮಯಂ ತೇಜೋ ಯಾ ಚ ತಾರಾಮಯೀದ್ಯುತಿಃ .
ದಿವಿ ಸಂಜಾಯತೇಯೋಽಯಂ ಸ ಮಹಾತ್ಮಾ ಪ್ರಸೀದತು .. 33..

ಗುಣಾದಿನಿರ್ಗುಣಶ್ಚಾದ್ಯೋ ಲಕ್ಷ್ಮೀವಾಂಶ್ಚೇತನೋ ಹ್ಯಜಃ .
ಸೂಕ್ಷ್ಮಃ ಸರ್ವಗತೋಯೋಗೀ ಸ ಮಹಾತ್ಮಾ ಪ್ರಸೀದತು .. 34..

ಅವ್ಯಕ್ತಂ ಸಮಧಿಷ್ಠಾತಾ ಹ್ಯಚಿಂತ್ಯಃ ಸದಸತ್ಪರಃ .
ಅಸ್ಥಿತಿಃ ಪ್ರಕೃತಿಃ ಶ್ರೇಷ್ಠಃ ಸ ಮಹಾತ್ಮಾ ಪ್ರಸೀದತು .. 35..

ಕ್ಷೇತ್ರಜ್ಞಃ ಪಂಚಧಾ ಭುಂಕ್ತೇ ಪ್ರಕೃತಿಂ ಪಂಚಭಿರ್ಮುಖೈಃ .
ಮಹಾನ್ ಗುಣಾಂಶ್ಚಯೋ ಭುಂಕ್ತೇ ಸ ಮಹಾತ್ಮಾ ಪ್ರಸೀದತು .. 36..

ಸೂರ್ಯಮಧ್ಯೇ ಸ್ಥಿತಃ ಸೋಮಸ್ತಸ್ಯ ಮಧ್ಯೇ ಚಯಾ ಸ್ಥಿತಾ .

ಭೂತಬಾಹ್ಯಾ ಚಯಾ ದೀಪ್ತಿಃ ಸ ಮೇ ವಿಷ್ಣುಃ ಪ್ರಸೀದತು .. 37..

ನಮಸ್ತೇ ಸರ್ವತಃ ಸರ್ವ ಸರ್ವತೋಽಕ್ಷಿಶಿರೋಮುಖ .

ನಿರ್ವಿಕಾರ ನಮಸ್ತೇಽಸ್ತು ಸಾಕ್ಷೀ ಕ್ಷೇತ್ರೀ ಧ್ರುವಸ್ಥಿತಿಃ .. 38..
ಅತೀಂದ್ರಿಯ ನಮಸ್ತುಭ್ಯಂ ಲಿಂಗೈರ್ವ್ಯಕ್ತೈರ್ನ ಮೀಯಸೇ .

ಯೇ ಚ ತ್ವಾಂ ನಾಭಿಜಾನಂತಿ ಸಂಸಾರೇ ಸಂಸರಂತಿ ತೇ .. 39..

ರಾಗದ್ವೇಷವಿನಿರ್ಮುಕ್ತಾಃ ಕಾಮಕ್ರೋಧವಿವರ್ಜಿತಾಃ .
ಆನ್ಯಭಕ್ತಾ ವಿಜಾನಂತಿ ಕಿಂ ಪುನರ್ಮಾರಕಾ ದ್ವಿಜಾಃ (?) .. 40..
ಏಕಾಂತಿನೋ ಹಿ ನಿರ್ದ್ವಂದ್ವಾ ನಿರಾಶೀಃ ಕರ್ಮಕಾರಿಣಃ .
ಜ್ಞಾನಾಗ್ನಿದಗ್ಧಕರ್ಮಾಣಸ್ತ್ವಾಂ ವಿಶಂತಿ ವಿಚಿಂತಕಾಃ .. 41..

ಅಶರೀರಂ ಶರೀರಸ್ಥಂ ಸಮಂ ಸರ್ವೇಷು ದೇಹಿಷು .

ಪುಣ್ಯಪಾಪವಿನಿರ್ಮುಕ್ತಾ ಭಕ್ತಾಸ್ತ್ವಾಂ ಪ್ರವಿಶಂತ್ಯುತ .. 42..

ಅವ್ಯಕ್ತಂ ಬುದ್ಧ್ಯಹಂಕಾರಮನೋಭೂತೇಂದ್ರಿಯಾಣಿ ಚ .

ತ್ವಯಿ ತಾನಿ ಚ ತೇಷು ತ್ವಂ ನ ತೇಷು ತ್ವಂ ನ ತೇ ತ್ವಯಿ .. 43..

ಏಕತ್ವಾನ್ಯತ್ವನಾನಾತ್ವಂ ಯೇ ವಿದುರ್ಯಾಂತಿ ತೇ ಪರಂ .

ಸಮೋಽಸಿ ಸರ್ವಭೂತೇಷು ನ ತೇ ದ್ವೇಷ್ಯೋಽರಿತ ನ ಪ್ರಿಯಃ .. 44..
ಸಮತ್ವಮಭಿಕಾಂಕ್ಷೇಽಹಂ ಭಕ್ತ್ಯಾ ವೈ ನಾನ್ಯಚೇತಸಾ .

ಚರಾಚರಮಿದಂ ಸರ್ವಂ ಭೂತಗ್ರಾಮಂ ಚತುರ್ವಿಧಂ .. 45..

ತ್ವಯಾ ತ್ವಯ್ಯೇವ ತತ್ಪ್ರೋತಂ ಸೂತ್ರೇ ಮಣಿಗಣಾ ಇವ .

ಸ್ರಷ್ಟಾ ಭೋಕ್ತಾಸಿ ಕೂಟಸ್ಥೋ ಹ್ಯತತ್ತ್ವಂ ತತ್ತ್ವಸಂಜ್ಞಿತಃ .. 46..
ಅಕರ್ಮಹೇತುರಚಲಃ ಪೃಥಗಾತ್ಮಾ ವ್ಯವಸ್ಥಿತಃ .
ನ ತೇ ಭೂತೇಷು ಸಂಯೋಗೋ ಭೂತತತ್ತ್ವಗುಣಾತಿಗಃ .. 47..
ಅಹಂಕಾರೇಣ ಬುದ್ಧ್ಯಾ ವಾ ನ ಮೇಯೋಗಸ್ತ್ರಿಭಿರ್ಗುಣೈಃ .

